
					Kaca puniki kavalidasi
"Ngenken ja ya jani I Raka, Luuh?"

...... Ni Luh Sari malegerang......

"Pedih, oo, Luh, pedih ?"

"Yan Ratu madue papa................"

"Ye, ye, sing nampi, sing nampi nyen ngelah keto-keto"

"Sareng tetiga masriag. Supire kalalahan ipun sareng taler kedek nanging ipun tan uning ring sane ngawinang, ica, kedek. Ipun jadma Sumbawa wau kalih dasa rahina ring Ampenan. Wau uning ring basa sasak akedik-akedik.

"Punika sampun pakeling jendrale kasinengkaon iriki daweg rereg Sasake."

"Ipidan, to, De, 1894? Men, jani yan kemo dadi anake malali-lali ka Kebon Raja? Kebon Raja adanne"

"Sapunika yen turah, ring Bali, Kebon Raja Ni napi, Mataram sampun. Aduh, kuangan sing jumah dogen beli Ketut."

"Pepes keto guru Ketut luas, De?"
"Napi, sering. Boya ke dane "Pemimpin Perguruan iriki, janten sering dane lunga ."

"De, suba makelo guru Ketut dini? Ipidan asane tepuk di Badung."

"Suwe sampun, yan tan iwang antuk titiang ngaturang, bilih wenten sampun limang masa. Kengin ring dane ninggal Mataram." Punapi malih yening nu Redite! Bih, pedih basange, sap nitipin surat! kuangan luas, sajaan, beli Ketut."

